
diqqat, xotira, fikrlashning turli xil turlari, nutq, kuzatuv. Bu oʻquv jarayonini yanada 

qiziqarli qilishga yordam beradi va mantiqning rivojlanishiga hissa qoʻshadi. 

Matematik qobiliyatlarni rivojlantirish va fikrlashni rivojlantirish uchun mantiqiy 

masalalar juda foydali va qiziqarli. Mantiqiy vazifalar - dalillarga asoslangan fikr 

yuritish, tahlil qilish qobiliyatini talab qiladigan vazifalar. Sinfda dastur materialini 

yaxshiroq oʻzlashtirishga va mantiqiy fikrlashni rivojlantirishga yordam beradigan 

qiziqarli vaziyatlarni tashkil etishga imkon beradi. 

Rejani amalga oshirish uchun oʻquvchilarning mantiqiy fikrlashini rivojlantirishga, 

oʻquvchilarning mantiqiy fikrlashlarini shakllantirish uchun sinovdan oʻtkazishga 

qaratilgan turli usullar, uslublar, vazifalardan foydalanish tizimini ishlab chiqdim. 

Matematik topshiriqlarni bajarish paytida oʻquvchilar mantiqiy fikrlay olishlariga 

ishonch hosil qilganimdan soʻng, men matematik topshiriqlarni bajarish uchun nazorat 

va tuzatish ishlarini olib bordim. 

Matematika tafakkurni rivojlantirish uchun haqiqiy shart-sharoitlarni yaratganligi 

sababli, men bolalarga dars berishda ushbu imkoniyatlardan sinfda toʻliqroq 

foydalanishga qaror qildim. Mening tajribam shuni koʻrsatadiki, matematika darslari 

oʻziga xos rivojlanish effektiga ega va mantiqiy fikrlashni rivojlantirish uchun haqiqiy 

zarur shart-sharoitlarni yaratadi. Mantiqiy fikrlash - maktab ta’limining asosi, texnik va 

gumanitar fanlarni muvaffaqiyatli anglashning kalitidir. Mantiqiy fikrlashni 

rivojlantirish pedagogik jarayon sifatida bola tanasining rivojlanish qonuniyatlariga 

muvofiq ravishda, bolaning intellektual rivojlanishi bilan birlik va hamjihatlikda amalga 

oshirilishi kerak. Barcha darslarda oʻquvchilarning mantiqiy fikrlashini rivojlantirish 

oʻqitish sifatini ta’minlashning eng muhim talablaridan biridir. 

Annotatsiya. Maqolada boshlangʻich sinflarda matematika fanidan tashkillashtiriladigan 

darslarda grafik modellardan foydalanish usullari orqali maslalar yechish metodikasi, geometrik 

figuralar modeli, sonli ifodalar shakllanishi kabi masalalar ochib berilgan.  

Kalit soʻzlar: geometrik figura, model, sonli ifodalar, sxema, chizma, analitik ifoda, abstrakt 

tafakkur, pribor, abak. 

Ключевые слова: геометрическая фигура, модель, числовые выражения, схема, рисунок, 

аналитическое выражение, абстрактное мышление, инструмент, счеты. 



 

236  

Аннотация: В статье рассматриваются методы решения задач с использованием 

графических моделей на уроках математики в начальной школе, модели геометрических фигур, 

формирование числовых выражений.  

Annotation. The article describes the methods of solving problems using the use of graphic 

models in the lessons of mathematics in primary school, the model of geometric figures, the formation 

of numerical expressions. 

Key words: geometric figure, model, numerical expressions, scheme, drawing, analytical 

expression, abstract thinking, instrument, abacus. 

 

Grafik modellardan foydalanish usullari orqali maslalar yechish, asosan, birinchi 

oʻnlik sonlarini oʻrgatishda foydalaniladi, ammo rasmlardan hisoblash usullari bilan 

tanishishda va boshqa bir qator masalalarni qarashda muvaffaqiyatli foydalanish 

mumkin. Shu bilan birga koʻrgazmali rasmlardan darsning turli bosqichlarida - yangi 

materialni oʻrganishga tayyorgarlik koʻrishda, yangi materialni oʻrganishda, 

mustahkamlashda va hokazolarda foydalanish mumkin.  

Masalan, koʻpaytirish amalini kiritishga tayyorlanishda koʻpaytirish amalining 

konkret mazmunini ochib berishda predmetlar gruppalari tasvirlangan rasmlardan 

foydalanish mumkin.  

Qoʻshish va ayirish xossalarini kiritishga tayyorlanishda va bu materialni 

tushuntirishda bittadan predmet tasvirlangan rasmlardan foydalanish foydali. Masalan, 2 

ta lola, 3 ta binafsha va 4 ta qoqi gul tasvirlangan rasmlar. Bu rasmlar yordamida (2+3) 

+4 holi uchun sonni yigʻindiga qoʻshishning mumkin boʻlgan usullari qaraladi. Bu 

yerda guldasta tuzish sujetli asos boʻlib xizmat qilishi mumkin. Mustahkamlash va 

takrorlash bosqichlarida rasmlardan masalalar tuzish uchun muvaffaqiyatli foydalanish 

mumkin. Bu rasmlardan sodda masalalarning turli xillari haqidagi bilimlarni 

umumlashtirish bosqichlarida ham foydalanish mumkin. Masalan, oʻqituvchi katakli 

taxtachaga yengil mashina tasvirlangan 3 ta rasmni va yuk mashinasi tasvirlangan 5 ta 

rasmni qoʻyadi va shular boʻyicha har xil masalalar tuzishni taklif qiladi. Bitta 

predmetning tasviri raqamlar va qisqa yozilgan soʻzlar (soʻm, tiyin) bilan birgalikda 

masala shartini tasvirlash imkonini beradi. Masalan (1- rasm):  

 
                

1-rasm. Geometrik figuralar modeli. 

Geometrik figuralar modeli komplektida, shuningdek, oʻquv sanoati tomonidan 

chiqarilgan matematik toʻplamlar tarkibida mavjud.  

Shuni ta’kidlash kerakki, obyekt shaklini toʻgʻri idrok qilish uchun, predmet 

formalarini abstraktlashtirish qobiliyatini rivojlantirish uchun oʻquvchilarni 

     

  

                 2    so ’ m                                                          3    so ’ m             

figuralarning modellarini kuzatishlarigina emas, balki ularni oʻzlari tomonidan shunday 

modellarning mustaqil yaratilishi ham juda muhimdir. Shu maqsadlarda dastlabki 

paytlarda geometrik figuralarning modellarini andoza ustidan qalam yuritish yoʻli bilan 

hosil qilishdan foydalanish mumkin.  

Shuningdek, figuralarning modellarini, ularni oldindan nuqtalar (koʻpburchak 

uchlarini) belgilab olib, katakli qogʻozdan qiyish yoʻli bilan hosil qilish mumkin. 

Geometrik figuralar modellarini qogʻoz varagʻini buklash yoʻli bilan ham hosil qilish 

mumkin. Masalan, qogʻoz varagʻini (ixtiyoriy shakldagi) uchta kesishuvchi toʻgʻri 

chiziq boʻyicha shunday buklash kerakki, bunda ikkinchi va uchinchi bukilish chiziqlari 

oʻzaro kesishsin va boshqa nuqtalarda birinchi bukilish chizigʻini kessin. Natijada 

uchburchak hosil boʻladi. Geometrik figuralarning modellarini (raqamlar, amallar 

ishoralarini va boshqalar) flanelegraf, knopka yoki plastilin yordamida magnit doskaga 

mustahkamlash mumkin.  

Koʻpburchaklarning modellaridan foydalanish koʻpburchaklar nima deb atalishi va 

nega shunday atalishini tushunib olish, ularning tomonlari, burchaklari, uchlarini 

koʻrsatish va sanash imkonini beradi; ularning ba’zi xossalarini ochish uchun asos 

boʻlib xizmat qiladi. Geometrik figuralar modellari yordamida geometrik figuralarni 

tanish va farq qilish bilan, klassifikatsiyasi bilan, ya’ni figuralar (applikatsiyalar) va 

naqshlar tuzish bilan bogʻliq boʻlgan bir qator topshiriqlarni bajarish mumkin. 

Geometrik figuralarning modellaridan oʻnlik sonlarini oʻrganishda sanoq materiali 

sifatida foydalanish mumkin. Figuralarning oʻzlarini ham, ularning elementlarini ham, 

ya’ni tomonlari, burchaklari, uchlarini sanash mumkin.  

Sonli figuralar. (2- rasm) Sonli figuralar yuqorida aytib oʻtilgan  

Sonli figuralar predmetlarning miqdoriy gruppalarini taqqoslashga, raqamlar bilan 

sonlarni mos keltirishga (oʻqituvchi oʻquvchilarga sonli figurani koʻrsatadi, oʻquvchilar 

sonli figuraga mos rasmli kartochkani koʻrsatish bilan javob beradilar) yordam beradi. 

Sonli figuralar yordamida sonlarning tarkibini ham qarash mumkin (3-rasm).  

  2-rasm  

3+2=5  

4+1=5 va hokazo .  

3-rasm  
 

Grafik modellar (rasmlar, sxemalar va chizmalar).  

Rasmlar, sxemalar va chizmalar koʻrgazmalilikning eng koʻp tarqalgan turidir, 

ulardan maktab praktikasida eng koʻp foydalaniladi. Ammo koʻpincha ularni doskada 

oʻqituvchining oʻzi yasaydi yoki uning rahbarligida oʻquvchi yasaydi. Shu bilan birga 

matematika kursi programmasi kichik yoshdagi oʻquvchilar eng sodda chizma va 

sxemalarni mustaqil yasay olish va oʻqish malakalarini egallashlariga yoʻllanma beradi.  

Tajriba shuni koʻrsatmoqdaki, oʻquvchilar sxemalar va chizmalar tilini egallab 

olishlari uchun uzoq vaqt, sermashaqqat mehnat talab qilinadi. Bolalarni maktabda 

oʻqitishning birinchi kunidan boshlab kundalik mashqlar sistemasida, borgan sari 

● ●  

● ●  

qiyinlashtirib boriladigan masalalarni yechishda shunday ish nazarda tutilishi kerakki, 

bu ishni bajarish jarayonida bolalarda sekin - asta odatdagi tekstni va analitik ifodalarni 

grafik tasvirlar tiliga oʻtkazish uchun lugʻat toʻplana boradi. Shu xildagi grafik metodlar 

oʻqitishning samarali vositasi boʻla oladi, chunonchi oʻquvchilarning abstrakt 

tafakkurlarining ham, konkret tafakkurlarining ham rivojlanishiga yaxshi asos yaratadi; 

boshlangʻich matematika kursining arifmetik, algebraik va geometrik materiallari 

orasida chuqurroq matematika bogʻlanishlarni ta’minlaydi, bolalarda matematika 

oʻrganishga boʻlgan qiziqishni orttiradi.  

1. Tarozi va mayda qadoq toshlar. Massa oʻlchovlarini oʻrganishda pallali tarozi va 

har xil predmetlarni oʻlchash uchun ogʻirligi 1, 2, 3, 5, kg boʻlgan toshlardan 

foydalaniladi.  

2. Chizish va oʻlchov asboblari. Bunda hammaga ma’lum instrumentlar: sinf 

chizgʻichi va oʻquvchilar chizgʻichi, sinf va oʻquvchilar goʻniyasi, yogʻoch metr, 

ruletka, sirkul, soat millari, ixtiyoriy shakldagi geometrik figuralarning yuzlarini 

hisoblash uchun paletka nazarda tutiladi.  

Bilimlarni egallashning turli bosqichlarida, ya’ni tushuntirish, mustahkamlash, 

kontrol qilish, umumlashtirish bosqichlarida qoʻllaniladigan oʻrgatuvchi xarakterdagi 

jadvallar orasida bu bilimlarni qoʻllashga yoʻnaltirilgan mashqlarni tashkil qilishga 

moʻljallangan jadvallar alohida oʻrin tutadi. Hisoblashlarni tashkil qilishga 

bagʻishlangan jadvallar, shu jumladan, L.Sh. Levenbergning ogʻzaki mashqlar uchun 

jadvallari misol boʻla oladi.  

Bu jadvallar amaldagi programmada nazarda tutilgan va stabil darsliklarda amalga 

oshirilgan hisoblash nazariyasi va praktikasiga moslab tizilgan. Masalalar tuzishga 

material beruvchi jadvallar (masalan, tezliklar jadvali yoki har xil preyskurantlar) shu 

xil jadvallar jumlasiga kiradi.  

Annotatsiya. Ushbu maqolada boshlangʻich sinf matematika darslarida harakatga doir 

masalalarni yechish metodikasi va ularning turlari haqida aytib oʻtilgan. Shuningdek, harakatga doir 

masalalarni yechishga oʻrgatish jarayonidagi innovatsion texnologiyalar xususida soʻz yuritilgan.  

